
				এই পাতাটির মুদ্রণ সংশোধন করা প্রয়োজন। 
Ե-Ե- মোহন অমনিবাস
প্যাসেঞ্জারদের লিস্ট আছে, আসুন না, তা’র জন্মশত্রু মিঃ বেকারের জন্য অপেক্ষ না
সকলেই আমার কথায় সায় দিল। শুধু প্রফুল্ল মিত্তিরের মুখখানি শুকিয়ে উঠল। মিস সোম তার ডেক চেয়ারখানা আমার খুব নিকটে টেনে এনে বসলেন। আমি পকেট থেকে লিস্ট বার কোরে বললুম, “এই দেখুন, ‘P’ আদ্যাক্ষরের ২৮ জন লোক প্রথম শ্রেণীতে চলেছেন। তার মধ্যে ৮ জন ইয়োরোপিয়ান। ১৫ জন পরিবারবর্গ নিয়ে চলেছেন। বাকী থাকে পাঁচজন, যাঁরা একা চলেছেন। এদের মধ্যে একজনের নাম হচ্ছে—প্রমথ মল্লিক” ।
মিস সোম উচ্চ কণ্ঠে বললেন, “ওঁকে আমি চিনি। বাবার বন্ধু উনি।” রেঙ্গুন হাইকোর্টে চাকরি করেন।
আমি বললাম, “দুই—প্রেমময় ব্যানাজী।” একজন বললে, “আমার মাসতুতো ভাই।” “তিন—প্যারীচরণ ঘোষ।” - ". একজন চিৎকার কোরে বললেন, “আমার ভগ্নীপতি। আমার বোন নুটাদিকে রেজুন থেকে আনতে চলেছেন।” -
আমি বললুম, “চার—প্রতিরঞ্জন বটব্যাল।” “এখানে আছি।” বোলে দীর্ঘ দাড়ি ও গুম্ফে ভূষিত ঘোরতর কৃষ্ণবর্ণ এক বৃদ্ধ ভদ্রলোক উঠে দাঁড়ালেন। -
মিস সোম হেসে লুটোপুটি খেতে খেতে বললেন, “ওঁকে কি খুব ফরসা, বলা চলে ?” সবাই হেসে উঠলেন। আমি বললুম, “বাকী থাকে পাচ—আমাদের নূতন বন্ধু প্রফুল্প মিত্তির। ওঁর দুর্ভাগ্যক্রমে ওঁর রঙও অতি ফরসা। সুতরাং ওঁর বক্তব্য শোনা আমাদের উচিত।”
প্রফুল্ল মিত্রের মুখ অস্বাভাবিকরূপে বিবর্ণ হয়ে উঠল। সে একবার আমাদের সকলের দিকে পর্যায়ক্রমে চেয়ে বললে, “আমারও ঠিক ঐ সন্দেহ এতক্ষণ হচ্ছিল। কারণ আমার রঙও” তাহার দিকে চেয়ে বললে, “দুভাগ্যক্রমে অতি ফরসা। একাও চলেছি; নামের আদ্যাক্ষর P দিয়ে। সুতরাং আমাকেই গ্রেফতার করা উচিত।” প্রফুল্পের মুখ গভীর ও চক্ষু রক্তবর্ণ হয়ে উঠল। - .۹ م.م(
সকলে হাসতে চেষ্টা কোরেও হাসতে পারলেন না। প্রফু র মুখের দিকে সকলে সভয়ে চাইতে লাগল। বলতে কী, আমারও সন্দেহ হচ্ছিল যে, ভদ্রলোকের “আমাকেই গ্রেফতার করা উচিত” এই কথা সত্য হয়ে না দাঁড়ায়” ।
সহসা মিস সোম বললেন, “ওঁর মাথায় কাটা ঘা আছে তো!” প্রফুল্ল বিষন্ন মুখে বললেন, “ঐটিরই অভাব মনে হচ্ছে। এই দেখুন আমার মাথা, যদি খুঁজে বার করতে পারেন।”
আমি তার মাথা পরীক্ষা করতে যাবো, এমন সময়ে লেভী সান্ন্যাল ছুটতে ছুটতে এসে হাউমাউ কোরে কেঁদে উঠলেন। অতি কষ্টে তাকে শাস্ত কোরে যা শুনতে পেলাম, তা’ এই যে তার কেবিনে ঢুকে চোরে তার ধনরাশি, জড়োয়া গহনা, হীরার দুল ও হীরার নেকলেস সব চুরি কোরে নিয়েছে।

